
ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს

ფრაქცია	„ლანჩხუთი	საქართველოსთვის“

სხდომის	ოქმი	N	2

ქ.	ლანჩხუთი	28.12.2021	წელი.

12	საათი.

სხდომას	 ესწრებოდა:	 ფრაქცია	 „ლანჩხუთი	 საქართველოსთვის“	 ფრაქციის
თავმჯდომარე	მაკა	მშვიდობაძე.

ფრაქციის	თავმჯდომარის	მოადგილე:	გოჩა	ჯანაშია.

ფრაქციის	წევრი:	ჯუმბერ	ბლაგიძე.

მოწვეული	 სტუმრები:	 ლანჩხუთის	 მუნიციპალიტეტის	 მერიის	 სოციალური	 და
ჯანდაცვის	სამსახურის	უფროსი:	თამარ	ფირცხალაიშვილი.

გივი	იმნაიშვილი.

საკრებულოს	 აპარატის	 საორგანიზაციო	 განყოფილების	 მთავარი	 სპეციალისტი
საზოგადოებასთან	 ურთიერთობის	 საკითხებში:	 რუსუდან	 გვარჯალაძე.
საკრებულოს	 აპარატის	 მეოთხე	 რანგის	 პირველი	 კატეგორიის	 უმცროსი
სპეციალისტი:	ნინო	ჭანტურიშვილი.

ფრაქციის	 თავმჯდომარემ,	 მაკა	 მშვიდობაძემ	 სხდომას	 გააცნო	 დღის	 წესრიგის
პროექტი:

1.	 „ლანჩხუთის	 მუნიციპალიტეტის	 2022	 წლის	 ბიუჯეტიდან	 სოციალური	 დახმარების
გაცემისა	 და	 მიღების	 წესის	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	 დადგენილების	 მისაღებად	 ადმინისტრაციული	 წარმოების	 დაწყების
თაობაზე	 ლანჩხუთის	 მუნიციპალიტეტის	 საკრებულოს	 განკარგულების	 პროექტის
განხილვა.

/მომხსენებელი:	მაკა	მშვიდობაძე/

2.	სხვადასხვა	საკითხები.



ფრაქციის	თავმჯდომარემ,	მაკა	მშვიდობაძემ	კენჭი	უყარა	დღის	წესრიგის	პროექტს:
მომხრე	3,	წინააღმდეგი	არცერთი.

დღის	 წესრიგის	 პირველი	 საკითხი:	 „ლანჩხუთის	 მუნიციპალიტეტის	 2022	 წლის
ბიუჯეტიდან	 სოციალური	 დახმარების	 გაცემისა	 და	 მიღების	 წესის	 დამტკიცების
შესახებ“	 ლანჩხუთის	 მუნიციპალიტეტის	 საკრებულოს	 დადგენილების	 მისაღებად
ადმინისტრაციული	 წარმოების	 დაწყების	 თაობაზე	 ისაუბრა	 მერიის	 სოციალური
სამსახურის	 უფროსმა,	 თამარ	 ფირცხალაიშვილმა.	 მან	 აღნიშნა,	 რომ	 2022	 წელს
წარმოდგენილია	24	სოციალური	პროგრამა,	რაც	ასახულია	პროგრამულ	ბიუჯეტში.

„ლანჩხუთის	მუნიციპალიტეტის	წინამდებარე	წესი	აწესრიგებს	ლანჩხუთის
მუნიციპალიტეტის	2022	წლის	ბიუჯეტიდან	„სოციალური	დაცვის“	მუხლში
გათვალისწინებული	სოციალური	დახმარებების	დანიშვნასთან	და	გაცემასთან
დაკავშირებულ	ურთიერთობებს,	განსაზღვრავს	სოციალური	დახმარებების
დანიშვნასა	და	გაცემაზე	უფლებამოსილ	სტრუქტურულ	ერთეულს,	ადგენს
სოციალური	დახმარების	სახეებს,	მათი	დანიშვნისა	და	გაცემის	ძირითად
სახელმძღვანელო	პრინციპებს.

მუხლი	1.	ფულადი	სოციალური	დახმარების	სახეები

ლანჩხუთის	მუნიციპალიტეტის	ბიუჯეტიდან	გაცემას	ექვემდებარება	შემდეგი
ფულადი	სოციალური	დახმარებები:

ა)	 ბიკარბონატული	 ჰემოდიალეზით-თირკმლის	 ქრონიკული	 უკმარისობით
დაავადებულთა	 სამედიცინო	 დაწესებულებაში	 ტრანსპორტირების	 პროგრამა;
(პროგრამის	კოდი	06	02	01)

ბ)	მრავალშვილიანი	ოჯახების	დახმარების	პროგრამა;	(პროგრამის	კოდი	06	02	02)

გ)	 სამკურნალო	 და	 საოპერაციო	 ხარჯებით	 დახმარების	 პროგრამა;(	 პროგრამის
კოდი	06	02	03)

დ)	ცენტრ	,,იავნანას”	თანადაფინანსების	პროგრამა;	(პროგრამის	კოდი	06	02	04)

ე)	მოსწავლეთა	ტრანსპორტირების	პროგრამა;	(პროგრამის	კოდი	06	02	05)

ვ)	 მზრუნველობამოკლებულთა	 უფასო	 კვებით	 უზრუნველყოფის	 პროგრამა;
(პროგრამის	კოდი	06	02	06)

ზ)	იძულებით	გადაადგილებულ	პირთა	დახმარების	პროგრამა;	(პროგრამის	კოდი	06
02	07)

თ)	 ომის	 მონაწილე	 ვეტერანებისა	 და	 მათი	 ოჯახების	 დახმარების	 პროგრამა;
(პროგრამის	კოდი	06	02	08)

ი)	 მძიმე	 საცხოვრებელ	 პირობებში	 მყოფი	 ოჯახების	 დროებითი	 თავშესაფრით
უზრუნველყოფის	პროგრამა;	(პროგრამის	კოდი	06	02	09)

კ)	 ლანჩხუთის	 რეგიონალური	 ორგანიზაციის	 „გამარჯვებულ	 ქალთა	 კლუბის“
სარეაბილიტაციო	 პროგრამა	 ძუძუს	 კიბოს	 დიაგნოზით	 ნაოპერაციები
ქალებისათვის.	(პროგრამის	კოდი	06	02	10)

ლ)	 ხანდაზმულ	 (100	 და	 მეტი	 წლის	 ასაკის)	 პირთა	 დახმარების	 პროგრამა.
(პროგრამის	კოდი	06	02	11)

მ)	 მძიმე	 საცხოვრებელ	 პირობებში,	 უბედური	 შემთხვევისა	 და	 სტიქიური



მოვლენების	 შედეგად	 დაზარალებული	 ოჯახებისათვის	 ერთჯერადი	 დახმარების
პროგრამა;	(პროგრამის	კოდი	06	02	12)

ნ)	უპატრონო	მიცვალებულთა	სარიტუალო	მომსახურების	 პროგრამა.(	პროგრამის
კოდი	06	02	13)

ო)	 ერთჯერადი	 სოციალური	 (ფულადი)	დახმარების	 პროგრამა.	 (პროგრამის	 კოდი
06	02	14)

პ)	მედიკამენტების	შეძენაზე	დახმარების	პროგრამა.	(პროგრამის	კოდი	06	02	15)

ჟ)	 შშმ	 პირის	 სატაუსის	 მქონე	 ბენეფიციართა	 სარეაბილიტაციო	 კურსის
დაფინანსების	პროგრამა.	(	პროგრამის	კოდი	06	02	16)

რ)	 ბავშვთა	 ადრეული	 განვითარების	 ხელშეწყობისა	 და	 ბავშვთა	 რეაბილიტაცია/
აბილიტაციის	 ქვეპროგრამით	 მოსაგებლე	 შშმ	 ბავშვების	 და	 მათი	 თანმხლები
პირების	ტრანსპორტირების	დაფინანსების	პროგრამა	(	პროგრამის	კოდი	06	02	17)

ს)გენდერული	 თანასწორობის	 უზრუნველყოფისა	 და	 ოჯახში	 ძალადობის
აღმოფხვრის	ხელშეწყობა.	(პროგრამის	კოდი	06	02	18)

ტ)	 სახელმწიფო	 ზრუნვის	 სისტემიდან	 გასული	 ახალგაზრდების	 დახმარების
პროგრამა.	(პროგრამის	კოდი	06	02	19)

უ)	 მინდობით	 აღზრდაში	 განთავსებულ	 ბავშვებს,	 რომელთა	 რეინტეგრაცია-
ბიოლოგიურ	 ოჯახში	 დაბრუნება	 განხორციელდება	 ერთჯერადი	 ფინანსური
დახმარების	პროგრამა.	(პროგრამის	კოდი	06	02	20).

ფ)	0-დან	18	წლამდე	დედმამით	ობოლი	ბავშვებს	და	შშმ	ბავშვებს	რომელიც	არის
ობოლი	 ერთჯერადი	 სოციალური	 (ფულადი)	 დახმარების	 პროგრამა.	 (პროგრამის
კოდი	06	02	21).

ქ)ცელიაკიით	 დაავადებულთა	 (18	 წლამდე	 ასაკის)	 კვებითი	 დანამატებით
უზრუნველყოფის	პროგრამა.	(პროგრამის	კოდი	06	02	22).

ღ)	 აუტისტური	 სპექტრის	 მქონე	 ბავშვთა	 სარებილიტაციო	 კურსის	 დაფინანსების
პროგრამა.	(პროგრამის	კოდი	06	02	23).

ყ)	 კოვიდ	 19-ით	 ინფიცირებულთა	 და	 მასთან	 კონტაქტში	 მყოფ	 პირთა
ტრანსპორტირებით	დახმარების	პროგრამა.	(პროგრამის	კოდი	06	02	24).

თამარ	 ფირცხალაიშვილმა	 ასევე	 აღნიშნა,	 რომ	 მიმდინარე	 წელს	 იყო	 25
სოციალური	 პროგრამა,	 მაგრამ	 კოვიდთან	 დაკავშირებით	 მოხდა	 2	 პროგრამის
გაერთიანება	 1	 პროგრამაში,	 რამაც	 გამოიწვია	 ცვლილება	 რაოდენობრივი
თვალსაზრისით.

ფრაქციის	 თავმჯდომარე,	 მაკა	 მშვიდობაძე	 დაინტერესდა,	 დიალეზის	 მიღება
დასავლეთ	 საქართველოს	 რამდენ	 ქალაქშია	 შესაძლებელი,	 რაზეც	 თამარ
ფირცხალაიშვილმა	 უპასუხა,	 რომ	 სერვისის	 მიღება	 შესაძლებელია	 სხვადასხვა
ქალაქში,	 კერძოდ	ოზურგეთში,	 სამტრედიაში,	 ბათუმსა	და	 ქობულეთში.	 მან	 ასევე
აღნიშნა,	 რომ	 ამჟამად	 ჰყავთ	 16	 ბენეფიციარი	 და	 თითოეულისათვის
ტრანსპორტირების	ხარჯის	დასაფარად	გამოყოფილია	170	ლარი.

მაკა	 მშვიდობაძე	 ასევე	 დაინტერესდა,	 როდესაც	 სოციალური	 აგენტი	 ამოწმებს
ოჯახის	 ეკონომიურ	 მდგომარეობას,	 როგორ	 ხდება	 ქულების	 მინიჭება



ბენეფიციარებისათვის.	 თამარ	 ფირცხალაიშვილმა	 უპასუხა,	 რომ	 სოციალური
მომსახურების	 სააგენტოს	 აქვს	 თავისი	 მექანიზმი	 და	 ფორმულის	 საშუალებით
ხდება	ქულების	მინიჭება.

თამარ	 ფირცხალაიშვილმა	 ისაუბრა	 იმის	 შესახებ,	 რომ	 მიმდინარე	 წელს
ფინანასდებოდა	 მხოლოდ	 მაგნიტო	 რეზონანსული	 და	 კატე	 კვლევები,	 რომელსაც
2022	წელს	დაემატა	ანგიოგრაფიული	კვლევაც.

ფრაქციის	 წევრმა,	 ჯუმბერ	 ბლაგიძემ	 აღნიშნა,	 რომ	 სოციალური	 სამსახურის
დაფინანსებაში,	 მიმდინარე	 წელთან	 შედარებით	 არის	 მატება,	 რასაც	 მიესალმება,
მაგრამ	 არასაკმარისად	 მიიჩნევს	 და	 თვლის	 რომ	 არასრულფასოვანია.	 ფრაქციის
წევრებმაც	აღნიშნეს,	რომ	უფრო	მეტად	შეიძლებოდა	დაფინანსების	გაზრდა.

განკარგულების	 პროექტი	 ფრაქციის	 წევრების	 მიერ	 მიღებული	 იქნა	 შენიშვნის
გათვალისწინებით.

ფრაქციის	თავმჯდომარემ	კეჭი	უყარა	განკარგულების	პროექტს:

მომხრე	3;	წინააღმდეგი	არცერთი.

სხვადასხვა.

1.	 გია	 იმნაიშვილმა	 ისაუბრა	 ა(ა)იპ	 ლანჩხუთის	 კულტურის	 დაწესებულებათა
გაერთიანებაში	 არსებულ	 ხარვეზებზე	 და	 აღნიშნა,	 რომ	 გაერთიანების
ხელმძღვანელმა,	დავით	წერეთელმა	ლიკვიდაცია	გამოუცხადა	შემოქმედებას,	რომ
მის	 დანიშვნამდე	 ხშირად	 იმართებოდა	 კულტურული	 ღონისძიებები,	 რაც	 მისი
მოსვლის	 შემდეგ	 ძირითადად	 შეჩერებულია.	 ასევე	 აღნიშნა,	 რომ	 ხელმძღვანელს
აქვს	დიდი	ფინანსური	გარღვევა	და	რომ	ყველა	სასამართლო	პროცესი	წაგებული
აქვს.

ჯუმბერ	 ბლაგიძემ	 აღნიშნა,	 რომ	 იკვეთება	 აშკარა	 მფარველობა
მუნიციპალიტეტის	 მერის	 მხრიდან,	 გაერთიანების	 ხელმძღვანელის	 მიმართ.
მან	ასევე	აღნიშნა,	რომ	დაწესებულებაში	აუდიტორული	დასკვნის	მიხედვით,
არცერთი	 ფინანსური	 დოკუმენტი	 არ	 არის	 მოწესრიგებული	და	 საადვოკატო
მომსახურების	 ანაზღაურებაში	 მუნიციპალიტეტმა	 5500	 ლარზე	 მეტი
იზარალა.

ფრაქციის	თავმჯდომარის	მოადგილემ,	გოჩა	ჯანაშიამ	წამოაყენა	წინადადება,
რომ	იკვეთება	როგორც	იურიდიული,	ასევე	ფინანსური	დარღვევა	და	ამიტომ
იურიდიუ	 საქმეთა,	 საფინანსო-საბიუჯეტო	 და	 სოციალურ	 საკითხთა
კომისიები	 უნდა	 შეიკრიბოს,	 გაიმართოს	 გაერთიანებული	 სხდომა,	 სადაც
მოწვეული	 უნდა	 იქნეს	 მუნიციპალიტეტის	 მერი	 და	 კულტურის	 ცენტრის
თანამშრომლები	და	 მოხდეს	 ამ	დარღვევების	 განხილვა.	 მან	 ასევე	 აღნიშნა,
რომ	აქვს	გონივრული	ეჭვი	იმის	შესახებ,	რომ	გივი	იმნაიშვილი	უსამართლოდ
არის	გათავისუფლებული	დაკავებული	თანამდებობიდან.

ამით	ფრაქციის	სხდომამ	მუშაობა	დაასრულა.

მაკა	მშვიდობაძე

ლანჩხუთის	მუნიციპალიტეტის	საკრებულო-საკრებულოს	ფრაქცია	,,ლანჩხუთი	საქართველოსთვის"-საკრებულოს
ფრაქცია	,,ლანჩხუთი	საქართველოსთვის"	თავმჯდომარე




